
281. Guta Lag.  Kap. 49—55.





49 Kap. Af hafreki.

Hittir mandr hafrek a landi, þa hafi attunda penning hwern
af fynd.  Hittir hann a fluti uti ok þarf wiþr skips ok ara, eþa
hittir hann a hafs-butni, ok þarf wiþr ([1]kroks ok kexis, þa hafi
þriþiung af fynd sinni.  Þa en hann hittir yr lands-syn, þa hafi
halft af þi, sum hann hitti.


50 Kap. Af eldi.

Kann so illa at-bieras, et skaþi skin af þaim eldi, sum
gieris i skurstainum eþa i eld-husum, ok fliaugr i annan garþ at
skaþa, þa byti III (þriar) markr, en skaþi ir til III (þriggia)
marka.  Þa en flairi garþar fa skaþa, þa litin allir wiþr þar
III (þriar) markr.


51 Kap. Af bieru-eldi.

Þa en skaþi skin[2] af bieru-eldi, þa byti halfu wereldi sinu
þann, sum bier.  Þa en af oformaga skin[2] slikt, þa gieldi þann,
sum wisar.


52 Kap. Af broa-gierþ.[3]

Þet ir ok sempt[4] sik, et broa skal um hwert ar i allum
soknum.  Hwilikin sokn, som ai broar, þa byti III (þriar) markr
þingi.


53 Kap. Af skuti.

Þet ir ok ([5]sempt sik, en skut þarf skiauta til lands þarfa,
þa skal skiauta at marka-tali, beþi af aign ok af oyrum, ok ai
af garrum gersemum.


54 Kap. Af warþi.

Warþ al sitia hwer, sum ier tiugu ara, ok haldi wapnum
uppi ok allum skyldum, ok gieldi warþ-penninga i paska-wiku.


55 Kap. Af husum ok hus-þiauþum.

Hwer sum setr hus niþr utan sokninna[r] luf, þa wari sakr
[at] III (þrim) markum wiþr sokn, ok rymi hus upp i sama ari.
§ 1. Hwer sum takr hus-þiauþ utan sokninna[r] luf, þa wari sakr
at III (þrim) oyrum.





	↑ A. krok ok kexi.

	↑ 2,0 2,1 B. skier.

	↑ B. broan.

	↑ A. semp, B. semt.

	↑ B., A. sempsik.

